
PENGENALAN

FRAGMEN merupakan buku kompilasi program-program
anjuran Majlis Bandaraya Shah Alam (MBSA) sepanjang
tahun 2020. Saban tahun, pelbagai aktiviti berbentuk
komuniti, inisiatif hijau, kesenian dan kebudayaan, sukan,
kunjungan delegasi luar negara dan pelbagai lagi menjadi
fokus kepada pihak MBSA dalam penganjuran program
tahunannya.

Dalam negara menghadapi pemulihan pasca Covid-19,
program-program anjuran pihak MBSA yang tertangguh
tetap dilaksanakan mengikut kesesuaian penganjuran
aktiviti tersebut. Penganjuran beberapa program seperti
bengkel, taklimat dan program komuniti dilaksanakan
mengikut Prosedur Operasi Standard (SOP) serta
mengamalkan norma baharu seperti penjarakan fizikal,
penggunaan pelitup muka, penggunaan ‘hand-sanitizer’,
rekod suhu badan dan sebagainya.

Penerbitan buku Fragmen ini diharapkan dapat memberi
manfaat serta makluman kepada komuniti berkenaan
aktiviti atau program yang dianjurkan oleh pihak MBSA.

DASAR

Khidmat
Terbaik

VISI

Menjadikan Shah Alam Bandar Raya
Yang Berkualiti, Sejahtera,
Kondusif Dan Terunggul

MISI

Meningkatkan Tadbir Urus MBSA
Sebagai Organisasi Yang Efisien, Efektif,
Kompeten, Dinamis dan Terus Cemerlang

DISINFEKSI DI BANGUNAN ANNEX
DEWAN NEGERI SELANGOR

1 NOVEMBER 2020

Pada 1 November 2020, pihak MBSA telah melaksanakan aktiviti disinfeksi di Bangunan Annex Dewan Negeri Selangor.
Proses disinfeksi ini adalah bagi memastikan kawasan persekitaran Bangunan Annex Dewan Negeri Selangor sentiasa bersih

dan bebas daripada ancaman Covid-19.

KUMPULAN EX7 RANGKUL ANUGERAH
CEMERLANG

17 - 20 NOVEMBER 2020

Kumpulan EX7 yang mewakili MBSA dalam Annual Productivity & Innovation Conference and Exposition (APIC) 2020 telah
merangkul gelaran naib johan bagi kategori Perkhidmatan Awam (Negeri) dan tersenarai dalam 20 pasukan terbaik yang
melibatkan penyertaan 220 pasukan. Majlis pengumuman anugerah tersebut telah dilaksanakan secara maya oleh pihak
Malaysia Productivity Corporation (MPC).

MAJLIS PENGANUGERAHAN BINTANG
PENYAMPAIAN PERKHIDMATAN PBT

5 NOVEMBER 2020

Dengan memperoleh markah 975 peratus, Majlis Bandaraya Shah Alam (MBSA) telah berjaya menerima Anugerah
Cemerlang 5 Bintang di Majlis Penganugerahan Bintang Penyampaian Perkhidmatan Pihak Berkuasa Tempatan (PBT) 2018
yang telah diadakan secara dalam talian oleh Kementerian Perumahan dan Kerajaan Tempatan (KPKT).

PERJUMPAAN BERSAMA WAKIL
GOOGLE MALAYSIA

5 NOVEMBER 2020

Encik Mark Goh, Ketua Pegawai Eksekutif Coogle Malaysia telah hadir ke Wisma MBSA untuk bertemu dengan pihak
pengurusan tertinggi MBSA. Lawatan ini adalah sebagai tanda terima kasih dan tahniah kepada pihak MBSA yang telah
menggunakan teknologi ‘Cloud’ dalam pengurusan e-mel MBSA.

PEMERIKSAAN PASAR PAGI DAN
PEMATUHAN SOP DI SEKSYEN U6

8 NOVEMBER 2020

Lanjutan daripada Perintah Kawalan Pergerakan Bersyarat (PKPB) yang telah dikuatkuasakan, pihak MBSA telah
meningkatkan pemantauan dan kawalan di pasar pagi di Seksyen U6, Shah Alam. Pihak MBSA akan berterusan mengadakan
rondaan dan pemantauan di gerai dan premis secara berkala bagi memastikan pemilik premis dan orang ramai sentiasa
mematuhi Prosedur Operasi Standard (SOP) yang telah ditetapkan.

SES| PEMBUKAAN PENGAUDITAN PENYATA
KEWANGAN MBSA TAHUN 2019

9 NOVEMBER 2020

Satu sesi pembukaan pengauditan Penyata Kewangan MBSA bagi tahun 2019 telah diadakan pada 9 November 2020
bertempat di Dewan Renantanda, Wisma MBSA. Pihak Jabatan Audit Negara, Negeri Selangor serta pihak firma guaman
swasta hadir ke Wisma MBSA untuk memberikan penerangan berkenaan proses audit penyata kewangan MBSA yang akan
melalui proses pengauditan.

OPERASI PEMANTAUAN DAN PEMATUHAN
PKPB DI SEKSYEN U8

11 NOVEMBER 2020

Anggota Penguatkuasa MBSA telah mengadakan Operasi Pemantauan Pematuhan Perintah Kawalan Pergerakan Bersyarat
(PKPB) di premis-premis perniagaan di Bukit Jelutong, Seksyen U8, Shah Alam. Pihak MBSA akan sentiasa melakukan
pemantauan secara berkala bagi memastikan orang ramai mengamalkan norma baharu dan menjaga Prosedur Operasi
Standard (SOP).

PENGAGIHAN BEKALAN AIR DI KAWASAN
PENTADBIRAN MBSA

11 & 12 NOVEMBER 2020

Pihak MBSA melalui Jabatan Kejuruteraan dengan kerjasama anggota penguatkuasa MBSA dan kakitangan dari Jabatan
Landskap telah melakukan agihan air di beberapa lokasi di Shah Alam seperti Seksyen 7,16, 17,18, 20, 25 dan 27. Pihak MBSA
turut membuat edaran air minuman yang dibekalkan oleh Air Selangor di kawasan Seksyen 17 dan 19, Shah Alam. Sebanyak

480 botol air minuman bersaiz 5 liter diedarkan kepada penduduk setempat yang terjejas.

PROGRAM SUMBANGAN SEMPENA
PERAYAAN DEEPAVALI

12 NOVEMBER 2020

Bertempat di Dewan Bankuet MBSA pada 12 November 2020, telah diadakan Program Sumbangan Sempena Perayaan
Deepavali Kepada Kakitangan dan Pesara MBSA. Pihak MBSA telah menyediakan beberapa jenis sumbangan khas buat
kakitangan yang beragama Hindu sebagai tanda keprihatinan dan kebajikan organisasi.

OPERASI BERSEPADU PREMIS PERNIAGAAN
WARGA ASING DI SEKSYEN 28

19 NOVEMBER 2020

MBSA telah melakukan Operasi Bersepadu Premis Perniagaan yang dikendalikan oleh warga asing di Seksyen 28, Shah Alam.
Sebanyak dua buah premis telah dikenakan kompaun di bawah Akta 133, Akta Jalan, Parit dan Bangunan 1974. Pihak MBSA
akan berterusan mengadakan rondaan dan pemantauan terhadap premis-premis di kawasan pentadbiran MBSA secara
berkala bagi memastikan orang ramai sentiasa mematuhi SOP yang telah ditetapkan dan sekali gus memastikan rantaian

COVID-19 dapat diputuskan.

MAJLIS PENYAMPAIAN HADIAH
PERTANDINGAN FOTOGRAFI DAN
KEMPEN BAYAR DAN MENANG CUKAI
TAKSIRAN TAHUN 2020

25 NOVEMBER 2020

Bertempat di Galeri Mokara, Tingkat G, Wisma MBSA, telah diadakan Majlis Penyampaian Hadiah Pertandingan Fotografi
Shah Alam dan Kempen Bayar dan Menang Cukai Taksiran Tahun 2020. Penyampaian hadiah telah disempurnakan oleh
YBhg. Dato' Haji Haris bin Kasim, Datuk Bandar Shah Alam.

LAWATAN TAPAK KE MEDAN SELERA
SEKSYEN 15B

26 NOVEMBER 2020

YBhg. Dato' Haji Haris bin Kasim, Datuk Bandar Shah Alam telah menyertai lawatan turun padang ke Medan Selera Seksyen

158, Shah Alam. Lawatan turun padang ini adalah untuk melihat keadaan Medan Selera Seksyen 15B yang telah siap
sepenuhnya sebelum ia dirasmikan.

SES| PENERANGAN PELAKSANAAN SISTEM
'TAP TO RIDE'

27 NOVEMBER 2020

Bas Smart Selangor bakal menggunakan sistem ‘Tap to Ride' yang melibatkan dua laluan bas yvang akan dijadikan projek
perintis untuk menguji keberkesanan sistem berkenaan. Aplikasi baru ini membolehkan pengguna bukan warganegara
Malaysia membayar tambang melalui kad atau mengimbas kod QR. Warganegara Malaysia pula hanya menggunakan kad
pengenalan untuk menaiki bas secara percuma. Usaha ini selaras dengan hasrat mewujudkan masyarakat Selangor tanpa
tunai serta ke arah Negeri Pintar menjelang 2025.




Bl FRAGMEN MBSA 2020

AUGLIES

L i, s o
IFi .b\ DU-Gug
Isswore -
e " |




FRAGMEN MBSA 2020 N




—DISEMBER——



FRAGMEN MBSA 20200

PENGIKTIRAFAN ANUGERAH KEJIRANAN
HIJAU

1 DISEMBER 2020

Bersempena dengan sambutan Hari Perancangan Bandar Sedunia 2020, MBSA telah berjaya memenangi Anugerah
Kejiranan Hijau 2020. MBSA telah menerima pengiktirafan bagi 4 kategori iaitu Anugerah Association of Southeast Asian
Nations (ASEAN) Sustainable Development Goals (SDGs) Frontrunner Cities, Penghargaan Bandar Mampan 2020,
Anugerah Kejiranan Hijau 2020 dan Anugerah Khas Yang Berhormat Menteri Perumahan dan Kerajaan Tempatan.
Penganugerahan ini telah disampaikan dalam satu majlis ringkas yang diadakan pada 1 Disember 2020 bertempat di Galeri
Mokara, Tingkat G, Wisma MBSA.

SESI PENYERAHAN KUNCI DI PEJABAT
JABATAN BANGUNAN DAN JABATAN
PEMBANGUNAN KOMUNITI

1 DISEMBER 2020

Majlis serahan tapak sempena selesai kerja-kerja menaik taraf ruang pejabat tingkat 15 dan 20 telah berlangsung pada 1
Disember 2020. Majlis tersebut telah dihadiri oleh pengurusan tertinggi MBSA bersama-sama Puan Hajah Rose Zairani binti
Haji Marmuji, Timbalan Setiausaha Operasi merangkap Pengarah Jabatan Bangunan dan Encik Mohd Azhar bin Mohd Sharif,
Pengarah Jabatan Pembangunan Komuniti serta tetamu jemputan yang lain.

DISINFEKSI DI PUSAT KOMERSIAL
SETIA ALAM

1 DISEMBER 2020

Selain tempat awam seperti pasar, stesen komuter dan terminal bas, pihak MBSA turut melakukan penyemburan disinfeksi
di kawasan komersial lain seperti di Pusat Komersial Setia Alam. Melalui kerja-kerja disinfeksi ini, ia sekaligus dapat

membantu dalam memutuskan rantaian Covid-19.

LAWATAN KERJA DATUK BANDAR KE
TAPAK PEMBINAAN LEBUH RAYA WCE

4 DISEMBER 2020

Satu lawatan kerja ke Projek Lebuh Raya Persisiran Pantai Barat (Taiping-Banting) Fasa 1 - Seksyen 3 oleh West Coast
Expressway (WCE) Sdn. Bhd. telah diadakan pada 4 Disember 2020. Mesyuarat dan lawatan ini dilaksanakan berikutan aduan
kerosakan kemudahan infrastruktur di kawasan tersebut.

LAWATAN KE TAPAK LALUAN PENDAKIAN
DI SEKSYEN UTi

5 DISEMBER 2020

Pada 5 Disember 2020, YBhg. Dato' Haji Haris bin Kasim, Datuk Bandar Shah Alam bersama-sama pihak pengurusan MBSA
telah melawat tapak laluan pendakian di Seksyen UTl, Shah Alam. Selain daripada itu, lawatan turut dilanjutkan ke kawasan

kebun komuniti Seksyen U11 bagi melihat keadaan sekitar kawasan tersebut.

LAWATAN TURUN PADANG KE TAPAK
PROJEK GERAI MAJLIS SEKSYEN U10

8 DISEMBER 2020

YBhg. Dato’ Haji Haris bin Kasim, Datuk Bandar Shah Alam bersama-sama Timbalan Datuk Bandar dan Ahli-Ahli Majlis MBSA
telah menyertai lawatan turun padang ke tapak projek Gerai Majlis di Seksyen U10, Shah Alam. Kunjungan ini adalah untuk
memantau serta melihat perkembangan keadaan pembinaan di kawasan tersebut.

OPERASI PEMATUHAN PKPB DAN SERAHAN
PEKELILING ARAHAN MENGGANTUNG
BENDERA SELANGOR

8 DISEMBER 2020

Pada 8 Disember 2020, anggota penguatkuasa MBSA telah mengadakan Operasi Pemantauan dan Pematuhan Perintah
Kawalan Pergerakan (PKPB) di sekitar Seksyen 20, Shah Alam. Pihak MBSA turut menyerahkan pekeliling arahan
menggantung dan mengibar bendera Negeri Selangor di premis-premis sempena Hari Keputeraan DYMM Sultan Selangor.

PEMANTAUAN ADUAN BERKAITAN
KAWASAN PENGASINGAN SAMPAH
TANPA KEBENARAN

8 DISEMBER 2020

Berikutan aduan yang diterima daripada orang awam, pihak MBSA telah melakukan pemantauan disekitar Taman Sri Muda,
Seksyen 25, Shah Alam. Kawasan tersebut dilaporkan menjadi bengkel dan tempat pengasingan sampah tanpa kebenaran.

OPERASI SITAAN PUSAT MENCUCI
KENDERAAN TANPA LESEN

10 DISEMBER 2020

Pihak MBSA telah melakukan Operasi Sitaan Pusat Mencuci Kenderaan Tanpa Lesen di Lorong Belakang Jalan Badminton

13/29, Seksyen 13, Shah Alam. Sitaan telah dilakukan atas kesalahan menjalankan aktiviti perniagaan di dalam kawasan Majlis
tanpa lesen yang dikeluarkan oleh pihak berkuasa.

PROGRAM SHAH ALAM HARI TANPA
KENDERAAN EDISI DALAM TALIAN

13 DISEMBER 2020

Bersesuaian dengan norma baharu, Majlis Bandaraya Shah Alam (MBSA) telah melaksanakan program Shah Alam Hari
Tanpa Kenderaan secara dalam talian pada 13 Disember 2020. Pelbagai aktiviti telah diadakan seperti “fun walk and run
secara maya, kayuhan basikal, sembang santai, aktiviti kucing angkat dan persembahan kombo MBSA. Sementara itu, 100
peserta terawal dalam aktiviti “fun walk and run” dan kayuhan turut menerima cenderahati eksklusif.

MESYUARAT DAN LAWATAN KE TAPAK
PROJEK ‘COMMAND CENTRE’ WISMA MBSA

14 DISEMBER 2020

Satu mesyuarat dan lawatan tapak bersama pihak kontraktor yang akan mengendalikan projek pembinaan Pusat Kawalan
‘Command Centre' di Tingkat 27, Wisma MBSA telah diadakan pada 14 Disember 2020. Pembinaan Pusat Kawalan ‘Command
Centre' ini kelak akan menjadi mata dan telinga kepada keselamatan dan kesejahteraan bandar raya Shah Alam.

PEMBUKAAN MEDAN SELERA
SEKSYEN 15B MBSA

14 DISEMBER 2020

Majlis Bandaraya Shah Alam (MBSA) telah membuka Medan Selera Seksyen 15B bertempat di Jalan Soket, Seksyen 15 Shah
Alam bermula 14 Disember 2020. Medan selera ini telah dinaik taraf untuk menggantikan gerai sedia ada. Pembukaan
medan selera ini turut dihadiri oleh YB. Puan Rodziah binti Ismail, Pengerusi Jawatankuasa Tetap Perumahan &
Kesejahteraan Bandar, Pembangunan Usahawan Negeri Selangor.

OPERASI BERSEPADU ADUAN PENDUDUK
DESA SUBANG PERMAI SEKSYEN U4

15 DISEMBER 2020

Pihak Jabatan Pengurusan Sisa Pepejal dan Pembersihan Awam MBSA telah melakukan operasi bersepadu bersama
beberapa jabatan dalaman serta dibantu oleh pihak Polis Balai Kampung Subang serta Pejabat Daerah Tanah Petaling
susulan aduan yang diterima pada 14 Disember 2020. Aduan tersebut adalah berkenaan masalah pencemaran toksik, bunyi
bising dan longgokan sampah yang dihadapi penduduk dari kawasan perindustrian berdekatan.

SESI TAKLIMAT SYARAT DAN PEMATUHAN
SOP KEPADA KREW MEDIA PRIMA

15 DISEMBER 2020

Tuan Mohd Rashidi bin Ruslan, Timbalan Datuk Bandar serta Encik Norhisham bin Mohammad, Pengarah Jabatan Kesihatan
Persekitaran telah memberi taklimat dan penerangan berkenaan pematuhan Prosedur Operasi Standard (SOP) kepada
barisan krew dari Media Prima yang turut serta dalam penganjuran acara Separuh Akhir Muzik-Muzik di Studio Sri Pentas 2,
Plaza Alam Sentral Shah Alam.

MAJLIS PENYAMPAIAN HADIAH PROGRAM
APRESIASI BADAN PENGURUSAN BERSAMA
/ PERBADANAN PENGURUSAN TERBAIK
TAHUN 2019 DAN PERTANDINGAN
ANUGERAH TANDAS BERSIH

TAHUN 2020

16 DISEMBER 2020

Sebanyak 4 kategori yang dipertandingkan iaitu kategori kos rendah, kategori kos sederhana, kategori kos tinggi dan
kategori komersial melalui Program Apresiasi Badan Pengurusan Bersama/Perbadanan Pengurusan Terbaik Tahun 2019.
Manakala bagi Anugerah Tandas Bersih Shah Alam Tahun 2020, sebanyak 5 kategori yang dipertandingkan iaitu kategori
restoran, sekolah, rumah ibadat, pusat beli belah dan kategori stesen minyak.

MAJLIS PERSADA INOVASI PERKHIDMATAN
AWAM PERINGKAT NEGERI SELANGOR

16 DISEMBER 2020

Kumpulan IMPUL20 MBSA dan Politeknik Premier Shah Alam telah mendapat gelaran johan bagi kategori Inovasi Sosial
(Penciptaan) dalam Majlis Persada Inovasi Perkhidmatan Awam Peringkat Negeri Selangor Tahun 2020. Majlis penyampaian
anugerah ini telah diadakan di Foyer Bangunan SSAAS, Shah Alam.

PROGRAM SAMBUTAN HARI HENTIKAN
KEGANASAN TERHADAP WANITA

PERINGKAT MBSA

MBSA telah mengadakan Program Sambutan Hari Hentikan Keganasan Terhadap Wanita Peringkat MBSA pada 17 Disember
2020. Tujuan program ini diadakan bagi mewujudkan kesedaran serta kepentingan melindungi hak wanita yang menjadi
mangsa keganasan rumah tangga. Majlis perasmian telah disempurnakan oleh YB Puan Dr. Siti Mariah binti Mahmud,
Pengerusi Jawatankuasa Tetap Kesihatan Awam, Perpaduan, Pembangunan Wanita dan Keluarga Negeri Selangor.

PROGRAM BICARA ILMUAN

18 DISEMBER 2020

Program Bicara limuan anjuran Jabatan Pembangunan Komuniti MBSA telah diadakan pada 18 Disember 2020 bertempat
di Dewan Bankuet, Wisma MBSA. Antara pengisian aktiviti adalah ceramah dengan tajuk "Menzahirkan Sahsiah Diri Yang
Makmur dan Sejahtera".

PROGRAM PENYUSUNAN SEMULA PENJAJA
DI KOTA KEMUNING

19 & 20 DISEMBER 2020

Majlis Bandaraya Shah Alam (MBSA) telah meluluskan 62 permit penjaja sementara di kawasan selatan MBSA. Permohonan
ini diluluskan semasa pembukaan kaunter permohonan permit sementara yang telah dibuka oleh pihak MBSA di Dewan
Liparis Seksyen 31, Shah Alam. Program ini telah diadakan selama 2 hari bermula dari 19 hingga 20 Disember 2020 bertujuan
untuk memudahkan para penjaja kecil di sekitar kawasan selatan pentadbiran MBSA untuk mendapatkan lesen penjaja

sementara.

ANUGERAH LANDSKAP SHAH ALAM 2020

Pihak MBSA telah mengadakan majlis penyampaian Anugerah Landskap Shah Alam 2020 pada 21 Disember 2020.
Pertandingan Anugerah Landskap Shah Alam 2020 ini telah dilaksanakan selama 4 bulan mulai 30 September 2019 sehingga
31 Januari 2020. Sebanyak dua kategori dipertandingkan iaitu Kategori Landskap Terbaik Sekolah Rendah dan Menengah
dan Kategori Landskap Terbaik Kediaman melibatkan kediaman jenis teres, semi-D/ berkembar, banglo dan tradisional di
dalam kawasan pentadbiran MBSA.

MAJLIS PECAH TANAH PUSAT AKTIVITI
WARGA EMAS SHAH ALAM

22 DISEMBER 2020

Pembinaan Pusat Aktiviti Warga Emas Shah Alam ini merupakan usaha MBSA untuk menjadikan bandar raya Shah Alam
sebagai sebuah bandar raya yang mesra warga emas. Majlis Pecah Tanah Pusat Aktiviti Warga Emas telah disempurnakan
oleh YB. Puan Rodziah binti Ismail, Pengerusi Jawatankuasa Tetap Perumahan & Kesejahteraan Bandar, Pembangunan
Usahawan Negeri Selangor.

